
REPUBLIKA E KOSOVËS                                                               KOMUNA E LIPJANIT 

REPUBLIKA KOSOVA                                                                    OPŠTINA LIPLJAN 

REPUBLIC OF KOSOVO                                                                MUNICIPALITY OF LIPJAN

______________________________________________________________________________________
E K S T R A K T


Nga procesverbali i mbledhjes së  38-të të Kuvendit të Komunës së Lipjanit mbajtur me 
30. 04. 2013 në sallën e Kuvendit me fillim në ora 1000 
Në mbledhje prezentuan:

1. Lulzim Rrustemi,      Kryesues 

2. Fitim Selimi,             anëtar

3. Heset Sahiti,            anëtar 

4. Enver Kozhani,        anëtar 

5. Hajrije Salihu,          anëtar

6. Bahtir Bahtiri,           anëtar

7. Idriz Krasniqi,           anëtar 

8. Makfire Ilazi,             anëtar 

9. Ilir Tasholli,               anëtar

10. Ajshe Olluri,              anëtar 

11. Sebahate Qeriqi,       anëtar
12. Sefer Tasholli,           anëtar 

13. Muhamet Shabani,    anëtar 

14. Naser Sopjani,           anëtar 

15. Ragip Mehmeti,         anëtar 

16. Ramadan Grajqevci,  anëtar 

17. Faik Lekaj,                  anëtar
18. Burbuqe Fazliu,          anëtar

19. Vlora Limani,              anëtar

20. Blerim Gashi,              anëtar

21. Albulena Gashi,          anëtar

22. Lumturije Bytyqi,         anëtar

23. Feti Krasniqi,               anëtar
24. Mevlide Shamolli,        anëtar 

25. Sylejmon Reçica,        anëtar 

26. Jalldyze Gashi,            anëtar 

27. Zyfer Aliu,                    anëtar 

28. Rizah Qeriqi,               anëtar 

Të tjerë prezent: 
1. Banush Bytyqi, Nënkryetar i Komunës 
2. Petrit Kelmendi, Drejtor i DBF-së

.

3. Halit Gashi, Drejtor i Administratës 

4. Basri Hashani, Drejtor i DRSK
5. Avni Limani, Drejtor i DSHP 

6. Hasan Luma, Zyra për informim
7. Ragip Zejnullahu, Drejtor i DP.

8. Mendim Luma, Drejtor i DEZH

9. Vlora Maqednoci, zyrtare për qështje ligjore

10. Sanije Haziri, përfaqësuese e OSBE-së 

11. Kimete Jashanica, perfaqësuese e OSBE-së 

12. Bekim Krasniqi, OJQ”YAHR” 

13. Përfaqësuesit e medijave 

14. Haki Avdiu, Opërator për zërim dhe inqizim të mbledhjes 

Proqesverbalin nga kjo mbledhje e mbajti Sami Murati. 

Kryesuesi i Kuvendit z. Lulzim Rrustemi pas konstatimit se në mbledhje prezentoj 28   anëtarë nga gjithësejt 31 dhe se ekziston kuorumi për punë dhe vendosje të plotëfuqishme hapi mbledhjen duke përshëndetur të pranishmit. 
Pastaj tha se në emër të Kuvendit dhe në emërin tim përsonal shprehu ngushllimet më të përzemërta për humbjen e anëtarës së Kuvendit Mevlide Dulahu e cila ka dhënë kontributin e vetë si anëtare e Kuvendit dhe në jetën shoqërore politike dhe familjes së të ndjerës i shprehi ngushllime. Pastaj kërkoi që me një minut heshtje t’i bëhen nderime, lavdi!

Pastaj tha, se rendin e ditës e keni marrë  dhe kemi parapa 5 pika, a ka dikush vërejtje apo plotësime?
Sefer Tasholli, për pikën e 3 dhe 4 nuk na është siguruar meteriali nevojshëm dhe për pikën e 3-të ndoshta do të njoftohemi gjatë shqyrtimit të kësaj pike në mbledhje, ndërsa sa i përket pikës së 4 propozoj që kjo pikë të shtyhet me që neni 11 i Ligjit nuk është zbatuar në këtë rastë. 

Lulzim Rrustemi, Sefa po propozon që të shtyhet kjo pikë me arsyetimin se nuk ka material të mjaftueshëm, mirëpo materiali është i mjaftueshëm dhe gjatë shqyrtimit Drejtoratet do ta arsyetojnë këtë propozim Vendim. 

Me që diskutime tjera nuk pati rreth rendit të ditës, Kryesuesi z. Lulzim Rrustemi vuri në votim rendin e ditës së propozuar dhe pas votimit konstatoi se Kuvendi me shumicën e votave aprovoi këtë: 

REND DITE

1. Aprovimi i ekstraktit nga mbledhja e 37-të të KK-së

2. Raporti i Buxhetit të Alokuar për tremujor dhe shfrytëzimi i mjeteve Buxhetore për periudhën prej  01. 01. 2013 – 31. 03. 2013

3. Shqyrtimi i propozimit të Vendimit për dhënjen në shfrytëzim të tokës – pasuri shoqërore e KK-së Lipjan ne ZK. Medvec për riintegrimin e përsonave të riatëdhesuar

4. Propozimi i Vendimit për dhënjen e pëlqimit për këmbimin e pronës komunale me pronën private, zona Sheshi “Adem Jashari” në Lipjan.

5. Shqyrtimi i peticionit të komunitetit ashkali lidhur me konkursin për pranimin e një nëpunësi në Zyrën Lokale për Komunitete dhe Kthim.

Para se të kalohet në punë sipas rendit të ditës së aprovuar fjalën e kërkoi Lumturije Bytyqi e cila në vazhdim tha: i nderuari Kryesues të nderuar anëtarë të Kuvendit, drejtor dhe qytetarë, kam nderin që i drejtohemi organit më të lartë dhe deshiroj të ju njoftoj që nga sot unë i bashkangjitem grupit të këshillëtarëve të PDK-së. Arsyet janë të thjeshta dhe siç e dini edhe ju janë zgjedhjet e fundit në PDK ku ka fituar një njeri me vyrtyte të larta morale dhe intelektuale, njeriu i cili tërë jetën i a ka kushtuar çështjes kombëtare dhe në fund edhe si ushtarë i UÇK-së dhe kjo është arsyeja e parë që jamë bashkangjitur këtij subjekti. Arsyeja e dytë është që bashkëshorti im Arian Hasani ka fituar numrin më të madh të votave në subjektin e PDK-së dhe kam obligim moral që ta përkrahi. Në fund kërkoj që të mbështesim doktorin në rrugëtimin e tij për Kryetarë komune. 
Fitim Selimi, unë e prita këtë kalim por nuk i prita këto fjalë komplementuese dhe më vjenë mirë, natyrisht  pa modesti po e them se është një numër i madh i njerëzve që na përkahin dhe unë do të përpiqem që të jap kontributin tim për qytetarët pa dallim subjektit . 

Banush Bytyqi, ju përshëndes juve dhe jemi në një situatë të trubullt dhe ju e dini se si kanë shkuar zgjedhjet e fundit dhe unë asnjëherë nuk kam qenë armik i askujt dhe nëse dikush tjetër më ka shikuar si armik. Në themelimin e AKR-së asnjëherë nuk kam parë se ky subjekt është një subjekt armiqësorë ndaj ndonjë subjekti tjetër dhe unë gjithëmonë jamë thirrë në moralin individual dhe në moralin politik. Kalimi i anëtarës së AKR-së në subjektin e PDK-së për mua nuk është i pranueshëm me që Lumturija e din se në emër të AKR-së ka marrë vendin e punës në QKMF dhe tani kalimi i saj në atë subjektë për mua nuk është i moralshëm dhe ne do ta shqyrtojmë këtë çështje. 
Fitim Selimi, është e drejtë e jona me i thirr njerëzit në subjektin tonë dhe ata njerëzit e ndershëm me që jemi në krizë institucionale, e materiale dhe kësaj thirrje ju ka përgjigjur dikush, andaj nuk pajtohem me Banushin kur thot se nuk është e moralshme siç është rasti i Lumturies. 
Sylejmon Reçica, unë dola t’i paraqes dy çështje: e para është çështja e ndertimit të rrugës Lidhja e Prizrenit ku këtu janë 60 biznese të cilat nuk mund t’i zhvillojnë bizneset e tyre dhe pyes Drejtorin pse kjo rrugë është mbyllë në tërsi. Në vazhdim tha se lidhur me këtë çështje ne kemi parashtruar edhe peticionin. Çështja e dytë është çështja e lojrave të fatit që për këtë kemi kërkuar nga Komandanti i policisë që të ndërmarrin diçka lidhur me këtë dhe të nxirret një Vendim që bastoret dhe lojrat e fatit të largohen nga qendra e Qytetit. 

Ajshe Olluri, pyeti se çka po bëhet me rrugën Shalë-Krojmir me që qytetarët janë shumë të shqetësuar dhe do të ndërmarrin diqka për këtë çështje.  Gjithashtu kanalizimi ka filluar në vjeshtë dhe nuk ëstë duke u punuar fare. Për këto kërkoj sqarim nga organet kopetente. 


Naser Sopjani, gjatë debatit në mes të Nënkryetarit Banushit dhe doktorit që u thirren në të kaluarën të cilën nuk ishte nevoja u potendua edhe LDK-ja, andaj e ndiej për obligim që të reagoj me që një delegatë nga regjioni i jonë i vetëvendosjes me rastin e lidhjes së marrveshjes në nivel të Kosovës është përpjekë ta ofendoj LDK-në bashkë me Hashim Thaçin me të tjerët të cilët e udhëheqin Hashim Thaçin e kanë rrënuar Kushtetutën e Kaçanikut dhe nuk i kanë njohur institucionet e Kosovës. Në fundë tha ju lutem shumë anëtarëve të PDK-së, AKR-së, Vetëvendosjes të kthjellën dhe tu kthehen vlerave të veta qëndrimeve dhe parimeve të veta e mos të joshen nga propaganda. 

Blerim Gashi, më duket se me këto diskutime po dalim jashtë suazave të punës së Kuvendit. Kalimi i Lumturije Bytyqit në PDK për mua nuk është shqetësuese se ky kalim ka ndodhur edhe për shkaqe familjare. 


Në mbledhjen e kaluar ka ndodhur një devijim me që seanca e Kuvendit është ndërpre dhe ne nuk e dimë se pika që është dashtë të shqyrtohet për çfarë arsye nuk është sot në rendin e ditës dhe për mua ajo mbledhje nuk është e përfunduar. 


Mevlide Shamolli, kam një vërejtje për Kryesuesin e Kuvendit me që kemi dalur jashtë rendit të ditës. 


Sefer Tasholli, Lumturijes i uroj sukses dhe mendoj se nuk kemi pasur nevoj këtu të bëjmë debate politike. 


Kam një pyetje për Drejtoratin e Urbanzmit se objektet e larta të ndërtuara a i kanë lejet e ndërtimit dhe a janë ngarkuar me tatim në pronë. 

Ragip Mehmeti,  unë mendoj se nuk ka pasur nevoj që të debatojnë lidhur me aderimin e anëtarëve prej një subjekti në tjetrin me që kjo është jashtë rendit të ditës së Kuvendit dhe këto çështje duhet të trajtohen në nivel të subjekteve politike. 


Pyetje tjetër kam se a ka filluar projekti për fshatin Gllanicë dhe Dobrajë e Vogël. 


Lulzim Rrustemi për të gjitha këto përgjigjjet do t’i merrni, por ju lutem që të kërkoni me shkrim nga ekzekutivi.  
Pastaj u kalua në punë sipas pikës së parë.
I
Aprovimi i ekstraktit nga mbledhja 37- të të KK-së
Lidhur me këtë pikë Kryesuesi i Kuvendit z. Lulzim Rrustemi pyeti anëtarët se a ka dikush vërejtje apo plotësime nga ekstrakti nga mledhja 37-të e KK-së?
Sylejmon Reçica, gjatë diskutimit tim unë kam thënë Komuna e Buxhës ndërsa në ekstrakt është thënë Komuna e Bucës, kërkoj që kjo të përmirësohet. 

Ragip Mehmeti, është thënë instituti “GAF” a duhet të thuhet ‘GAP’, kërkoj që të përmirësohet. 
Me që vërejtje tjera nuk pati, Kryesuesi vuri në votim ekstraktin me vërejtjet e shënuara më lartë dhe pas votimit konstatoi se Kuvendi me shumicën e votave 
Aprovoi

Ekstraktet nga mbledhja e 37- të të KK-së me vërejtjen e Sylejmon Reçicës dhe 
Ragip Mehmetit 
Shtesë: Ekstraktet. 
II
Raporti i Buxhetit të Alokuar për tremujor dhe shfrytëzimi i mjeteve Buxhetore për periudhën prej  01. 01. 2013 – 31. 03. 2013

Lidhur me këtë pikë Kryesuesi i Kuvendit z. Lulzim Rrustemi i dha fjalën Petrit Kelmendit Drejtor i DBF-së i cili në vazhdim përmes kinoprojektorit njoftoi të pranishmit me të dhënat nga raporti. 

Pastaj Kryesuesi hapi shqyrtimin. 

Rizah Qeriqi, kemi disa çështje që duhet të definohen këtu e fjala është te projektet kapitale e konkretisht kemi projektin e rrugës Shalë-Krojmir i cili projekt ka filluar qe 4-5 vite dhe nuk po përfundon. Në vitin 2012 për këtë rrugë janë paguar 150 mijë euro a dihet se në vitin 2012 fare nuk është punuar në këtë rrugë e pse janë paguar këto mjete unë nuk e di a ndoshta ka qenë borxh më i hershëm. 
Çështje tjetër është që një numër i punëtorëve të arsimit që 5-6 muaj janë pa paga a në anën tjetër sipas raportit shifet se një shumë e mjeteve kanë tepruar edhe pse nuk është shumë e madhe dhe mendoj se kjo çështje duhet të shqyrtohet dhe zgjidhet. Edhe njëherë kërkoj që projektet e filluara duhet të kryhen e pas kryerjes së tyre të planifikohen projekte të reja. 

Mevlide Shamolli, shumica e projekteve kapitale janë të viteve të mëhershme dhe në vitin 2013 këto projekte shpenzimin e ka “o”, rast konkret kemi rrugën Shalë-Krojmir që ka filluar qe 3 vite dhe nuk është përfunduar a ka filluar realizimi i projekteve të reja. Andaj kërkoj që ky projekt i rrugës Shalë-Krojmir të fillon menjëherë dhe mos të presin rishikimin e buxhetit.
Sa i përket pagave të arsimit që kanë mbetur pa  u  paguar unë mendoj se kjo çështje donë një shqyrtim të veçant me që si arsyje po merret se Ministria nuk ka qitur mjete për pushimet e lehonisë.

Petrit Kelmendi, sa i përket pyetjeve lidhur me rrugen  e Shalës- Krojmir ju njoftoj se per kete vitë nuk kemi mjete.


Sylejmon Reçica, salla në Llugaxhi ka mbetur pa përfunduar edhe pse ka qenë premtim elektoral dhe mandati shkoj pa u përfunduar kjo sallë. Gjithashtu mjetet për aktivitete sportive janë shpenzuar për 3 muaj dhe kërkoj sqarim se a do të ketë aktivitete sportive deri në fund të vitit me që mjetet janë shpenzu. 

Idriz Krasniqi, çështja e pagesave të punëtorëve të arsimit është shumë e ndieshme dhe nuk është arsyje vetëm pushimet e lehonisë që smund të paguhen pagat por është edhe çështja tjetër që në fshatra kemi klasë me 10-15 nxënës e që kjo rritë numrin e punëtorëve, andaj si Kuvend duhet ta shqyrtojmë dhe zgjidhim këtë çështje. 


Naser Sopjani, metoda që na paraqet buxhetin Drejtori, nuk është e rregullt edhe pse na kemi kërkuar ndryshimin e paraqitjes së buxhetit por mazhuranca po e pranon kështu dhe ne nuk mund ta ndryshojmë. 
E dyta kerko pergjigjje pse nuk është duke u punuar në rrugën e Sllovis.

Sefer Tasholli,kerkoi që për të gjitha projektet të zbatohen procedurat e tenderimit ashtu siç parashifen me ligj.


Për pagatë e puntorëve të arsimit drejtori i arsimit  duhet të përgaditë një raport sa puntor janë pa paga, sa janë në pushim te lehonisë, sa janë puntor tepricë. Unë mendoj se shumica e puntorëve të ciletë janë pa paga janë puntor politikë dhe për këtë fajin e ka ekzekutivi se po qonë puntorë satelit.


Mevlide Shamolli, drejtori tha se nuk kemi pare për rrugen e Shalës ,kjo nuk guxon të thuhet për projektet që kanë filluar me që drejtori e din që me qarkoren buxhetore nuk guxojnë të planifikohen projekte të reja pa perfunduar projektet e vjetra.


Enver Kozhani, pyeti drejtorin e buxhetit se a ka munedesi që nga investimet kapitale të bëhet pagesa e pagave të puntorëve të arsimit me që nga projektet kanë tepruar mjete.


Ilir Tasholli, kerkoi që për çeshtjen e pagave të puntorëve të arsimit të caktohet një pikë e veçantë për shqyrtim në Kuvend.


Ragip Zejnullahi, njoftoi lidhur me projektet për të cilat kanë perfunduar procedurat dhe së shpejti do të nënshkruajn kontratat, ndërsa për disa projekte tjera do të shpallën tenderet.


Alban Asllani, i përkrahi para folsit lidhur me çështjen e pagave të punëtorëve të arsimit dhe kjo çështje sa më parë duhet të zgjidhet.


Blerim Gashi, çështja e pagave të arsimit i tejkalon mundësit e ketij Kuvendi dhe mendoj se ne nuk mund ta zgjidhim këtë problem, por duhet të bisedohet në instancat më të larta .

Me që diskutime tjera nuk pati Kryesuesi Lulzim Rrustemi, në fjalën përfundimtare tha se  u
 fol mjaftë për shpenzimet e buxhetit dhe u  kërkua që në mbledhjen e ardhshme të Kuvendit të shqyrtohet çështja  e pagave për puntorët e arsimit dhe në bazë të kesaj kërkoj që në mbledhjen e ardhshme lidhur me këtë çështje në Kuvend të raportoj Drejtori i Arsimit.

Pastaj vuri në votim raportin së bashku me propozim që për mbledhjen e ardhshme të Kuvendit për çështjen e pagave të puntorëve të arsimit të raportoj në Kuvend Drejtori i Arsimit dhe pas votimit konstatoj se Kuvendi me 17 vota për dhe 7 kundër.
Aprovoi
Raportin e buxhetit të alokuar për tremujor dhe shfrytëzimi i mjetëve Buxhetore për periudhen prej 01.01. 2013 - 31.03.2013, si dhe propozimin për paraqitjen e raportit  ne Kuvend nga Drejtori i Arsimit .

Shtesë: Raporti dhe shkresa për DKA-në për paraqitjen e raportit në Kuvend
Në ora 12.00 u dha pauzë deri në ora 16.00
Në ora 16,oo pas konstatimit se në mbledhje prezentojm 22 anëtarë nga gjithsejt 31 dhe se ekziston kuorumi për punë dhe vendosje të plotëfuqishme, Kuvendi vazhdoi punën sipas pikës së tretë.

III
Shqyrtimi i propozimit të Vendimit për dhënjen në shfrytëzim të tokës – pasuri shoqërore e KK-së Lipjan ne ZK. Medvec për riintegrimin e përsonave të riatëdhesuar

Lidhur me këtë pikë Kryesuesi i Kuvendit z. Lulzim Rrustemi njoftoi të pranishmit se BE-ja ka ndar një fond për riatdhesimin e qytetarëve tanë dhe në raportin e progresit kemi marr notë negative me që nuk kemi permbushur kriteret për riatdhesim të qytetarëve tanë. Në vazhdim i dha fjalën Radmilla Simijonoviq e cila në vazhdim tha se unë jam Kryetare e komisionit për riatdhesim dhe komisioni i kryen këto punë me përgjithsi. Për gjashtë familje të cilat kanë pas trojet e veta u janë ndertuar shtëpit dhe dy familje tjera janë në proces për ndertimin e shtëpive. Problemi është për familjet që kthehen dhe nuk kanë pronë të vetën dhe për këtë arsyje kemi përgatit këtë propozim vendim dhe nëse e aprovon Kuvendi, ne për seshpejti do të fillojmë ndërtimin e shtëpive për pesë familje, dhe për këto familje ministrija përkatëse për një vitë ka për obligim përmbajtjen e këtyre familjeve, dhe pas një viti barra bije në Komunën tonë.
Lokacioni i propozuar është në Medvec dhe ministrija ka vizituar këto lokacione dhe është pajtuar, andaj mbetet të Kuvendi të aprovoj këtë vendim.

 Në bazë të memorandumit që është nënshkruar nga Kryeministri dhe bashkësija e BE-së ,asnjë qytetar nuk guxon të thot se nuk kanë pronë dhe nuk mund të kthehen se në çdo komunë ka prona.

Ramadan Derrnogllava, perfaqsues i drejtoris së gjeodozis tha se parcela është caktuar për destinimin që u njoftua dhe është në dalje të fshatit Medvec në anën e majt dhe kemi parapar 30 ari për këtë destinim ku për pesë familje parashihen nga 3 ari gjithsejt 15 ari,kurse 15 ari te tjera mbetet rezerv për të ardhmen. 

Muhamet Shabani, unë e përkrahi këtë program për kthimin e të zhvendosurve me që është në interes të Kosovës. Gjatë diskutimeve u tha se një vitë këto familje i financon qeverija, kurse pas një viti kjo mbetet barrë e komunës a kem mundësi na qe t’i financojm me që na kemi bërë dhe një objekt në Magure për raste sociale por aty është kaos dhe nuk ka kushte për jetes, me që aty nuk ka ujë, nuk ka infrastruktur dhe ata njerëz nuk kanë punsim kështu që jeta është e rënd për ta .

Për familjet të cilat po bëhet fjal dëshiroj të di se nga janë se në atë vend ku propozohet lokacioni nuk ka prespektiv me që nuk është infrastruktura e rregulluar.


Mevlide Shamolli, edhe unë pajtohem me Muhametin se ata njerëz nuk kanë nevoj vetëm për strehim por duhet tu krijohen kushte tjera për jetë.


Sylejmon Reçica, mbështes Muhametin që këtyre familjeve tu gjindet një lokacion me i përshtatshëm diku afër qendres se Lipjanit me që deri te aj lokacion nga qendra është 20 km. dhe sipas mendimit tim ky lokacion nuk është i përshtatshëm.


Blerim Gashi, obligim i komunës është vetëm caktimi i lokacionit dhe më këtë po kryejm obligimin tonë, kurse për infrastruktur janë ministrija dhe BE-ja.


Bahtir Bahtiri, çështja e riatëdhësimit është standart evropjan që duhët ta permbushim ne dhe pyetja e Muhametit se nga janë ata që do të kthehen, është me vend me që ky lokacion nuk është i përshtatshëm me që aty është nje koder e thatë.


Ramilla Simjonoviq, nga këto 5 familje  janë te komunës sonë dy prej tyre janë nga Medveci kurse 3 të tjera nuk kanë pasur pronë te veten por kanë jetuar me qira. Momentalisht nuk kemi gjetur asnjë lokacion më të mirë dhe ata janë pajtuar me këtë lokacion. Sa i perket kushteve për jetes pas ndertimit të shtëpive kemi projekte tjera që do të krijojn të ardhura për jetes këtyre familjeve.

Lulzim Rrustemi,dëgjuat arsyetimin dhe është me rendësi që na me siguru lokacionin kurse mjetet për ndertim sigurohen nga ministrija dhe BE-ja.


Me që diskutime tjera nuk pati kryesuesi z.Lulzim Rrustemi, vuri në votim propozimin e vendimit dhe pas votimit konstatoi se Kuvendi me 17 vota për, tjerat apstenim miratoi këtë.   
VENDIM

PËR DHËNJEN NË SHFRYTËZIM  TË TOKËS-PASURI  SHOQËRORE E KK LIPJAN, NË ZK MEDVEC PËR RIINTEGRIMIN E PERSONAVE TË    RIATDHESUAR

Neni 1

Me këtë Vendim, Komuna e Lipjanit e jep në shfrytëzim, sipërfaqen prej 3000m2 nga  ngastra kadastrale P-71409055-00016-0 Lloji i njësisë-parcelë, me sipërfaqe të përgjithshme  prej 1.45,18 ha,  në vendin e qujtur “Breg”, lloji i shfrytëzimit të parcelës-bujqësore, shfrytëzimi aktual i parcelës-kullosë, klasa e kualitetit kullosë i  kl. të 2-të  e evidentuar në Certifikatën 14-2694 ZK Medvec,  P.Sh. Kuvendi Komunal Lipjan.

Neni 2

 
Sipërfaqja  prej 3000m2 e cila ipet në shfrytëzim ka për destinim për realizim të projektit planifikimit dhe implementimit të Planit të Veprimit për zbatimin e strategjisë për riintegrimin e personave të riatdhesuar-banim individual dhe si e tillë nuk mund të shfrytëzohet për qëllime tjera, kurse titullar i saj mbetet  Kuvendi Komunal Lipjan.

Nenit 3

Me këtë Vendim  sipërfaqja  e cila ipet në shfrytëzim duhet  të parcelohet në pesë (5) troje me 300m2  të tipit  në varg, kurse trolli tjetër i mbetur me sipërfaqe prej 1500m2 dedikohet për raste tjera.
Neni 4

Me këtë Vendim autorizohet Komisioni Komunal për riintegrimin e përsonave të riatdhesuar i formuar me Vendimin e Kryetarit të Komunës 1Nr.031-7603 i dt.18.06.2012, ta bënë përzgjedhjen e rasteve për riatdhesim të cilët do të jenë përfitues potencial për shfrytëzim të këtyre  trojeve. Përfituesit potencial të këtyre trojeve pronën komunale do ta shfrytëzojnë si nikoqir të mirë dhe me mirëbesim,  nuk  mund të ia japin personit të tretë në shfrytëzim, nuk mund të tjetërsojnë. Prona e dhënë në shfrytëzim nuk mund të jetë objekt i ndonjë barre tatimore apo çfarëdo ngarkes tjetër.

Kushtet urbanistike-teknike si pjesë e procesit të procedurës së implementimit të projektit që parashifen me rregullativën ligjore nga fusha e planifikimit dhe ndërtimit do të definohen në harmoni me Projektin Ideor, planet rurale për këtë zonë dhe kushteve ekzistuese në parcelë, me qëllim të krijimit të zonës si tërësi funksionale për këtë qëllim. 

Neni 5

Të gjitha procedurat që rrjedhin nga procesi i Lejes Ndërtimore, që rezultojnë në përmbushjen e kushteve për kompletimin e dokumentacionit teknik do të kujdeset Drejtorati për Planifikim, Urbanizëm dhe Mbrojtje tё Mjedisit.
Neni 6

Obligohet DGJK-Sektori për kadastër dhe gjeodezi, qё tё ndёrmarr tё gjitha veprimet e nevojshme nё lidhje me procedurёn e regjistrimit në librat publike, P.Sh.KK Lipjan PËR RIINTEGRIMIN E PERSONAVE TË RIATDHESUAR-shfrytëzues__________________.
Neni 7

Për zbatimin e kёtij Vendimi obligohet Komisioni Komunal për riintegrimin e personave  të riatdhesuar i formuar me Vendimin e Kryetarit të Komunës 1Nr.031-7603 i dt.18.06.2012.
Neni 8

Ky Vendim hyn në fuqi tetë ditё (8) pas publikimit nё webfaqen e Komunёs dhe tabelёn e shpalljeve tё Kuvendit tё Komunёs.
Shtesë: Vendimi. 
IV
Propozimi i Vendimit për dhënjen e pëlqimit për këmbimin e pronës komunale me pronën private, zona Sheshi “Adem Jashari” në Lipjan.


Lidhur me këtë pikë Kryesuesi i Kuvendit z. Lulzim Rrustemi i dha fjalën përfaqësuesit të DPU-së Bajram Sinani, i cili në vazhdim tha se ky Vendim është propozuar në bazë të Planit Urban që ka aprovuar Kuvendit i cili Plan parashef lokacionin e rrugëve dhe zgjërimin e sheshit “Adem Jashari” dhe sipas këtij Vendimi kemi të bëjmë me 4 parcela 2 janë pronë komunale dhe 2 janë pronë private. Në vazhdim përmes kinoprojektorit  njoftoi me Planin Urban dhe parcelat që kanë të bëjnë me ndrrimin në mes të pronës komunale dhe pronarëve privat. 


Pastaj Kryesuesi z. Lulzim Rrustemi hapi shqyrtimin. 


Sefer Tasholli, nuk e di sa e kemi kuptuar ne si këshillëtarë këtë çështje me që nuk e kemi marrë materialin komplet dhe sikur ta kishim materialin do ta kishim analizuar më mirë dhe mendoj se kjo pikë është e pa përgaditur mirë. 


Ligji na mundëson këmbimin e pronave sipas nenit 11 por nga ky nenë nuk është përmbushur pika 2.3 e gjithashtu neni 2.4 nuk është plotësuar me që me këtë nenë duhet të sigurohen edhe mjetet financiare. Pastaj lexoi Ligjin për këmbimin e pronave duke komentuar qdo nen veq e veq duke thënë se ka shkelje të Ligjit në këtë rast. Unë edhe njëherë po kërkoj në emër të Ligjit dhe për hir të pronarëve mos të bëjmë shkelje në mënyrë që nesër këta pronarë të shkojnë nëpër gjykata, për këtë arsye edhe në fillim kërkova që të shtyhet kjo pikë. 

Fitim Selimi, Sefa e komentoj Ligjin dhe e tha se nuk kemi bërë analizë se a ka mundësi që pronarëve me ua marrë pronën në shesh e me ua dhënë dikun tjetër, gjithashtu nuk e kemi përmbushtë edhe çështjen e financave dhe unë mendoj se sot nuk jemi të përgaditur për këtë pikë për ta aprovuar.  

Blerim Gashi, i përkrahu parafolësit dhe mendoj se nuk është përmbush procedura për aprovim të këtij Vendim. 


Sylejmon Reçica, krejt ajo çka u tha e përkrahu dhe mendoj se kjo pikë duhet të shtyhet për mbledhjen e ardhëshme. 


Zyfer Aliu, unë respektova itenararin e diskutimeve dhe ato çka i tha Sefa nuk kam çka i shtoj asnjë pikë apo presë. Bajrami e tha se për disa parcela ka konteste, atëherë si mund të bëhet ndrrimi me ato parcela që kanë konteste. Mendoj se i tërë diskutimi shkoi që kjo pikë të shtyhet në mënyrë që të përgaditet më mirë. 


Bajram Sinani, unë dua ta arsyetoj Drejtorinë time se ju si Kuvend e keni aprovuar Planin Urban dhe në bazë të Planit na kemi qitur vijat se kah duhet të shkon sheshi. 


Lulzim Rrustemi, nuk qëndron krejtësisht ajo çka tha Sefa se janë shkelur disa nene të Ligjit. 


Te neni 5 i këtij Ligji ndoshta unë mund të jemë në lajthitje por me sa unë e kam kuptuar së pari Kuvendi duhet ta jep pëlqimin për ndrrim të pronave e pastaj vlerësimin e çmimit të pronës e jep komisioni. 


Naser Sopjani, këtë kërkesë e kemi pasur në shqyrtim edhe në vitin e kaluar dhe kur është qështja e shpronësimit na e kemi të rregulluar këtë çështje se e kemi aprovuar Planin dhe kjo është e ditur. 


Lulzim Rrustemi, në bazë të diskutimeve po kuptohet që kjo pikë të shtyhet për mbledhjen e ardhshme në mënyrë që paraprakisht të sqarohen disa nene të Ligjit për ndrrimin e pronave. 


Shtesë: Propozimi i Vendimit. 
V

Shqyrtimi i peticionit të komunitetit ashkali lidhur me konkursin për pranimin e një 
nëpunësi në Zyrën Lokale për Komunitete dhe Kthim.

Lidhur me këtë pikë Kryesuesi i Kuvendit z. Lulzim Rrustemi i dha fjalën Kryetarës të Komisionit Gjyste Dabaj e cila në vazhdim tha se komisioni për intervistimin e kandidatëve sipas konkursit të publikuar ka qenë i përbërë prej 5 anëtarëve dhe ky komision ka kryer punën sipas procedurave ku në testin me shkrim janë ftuar 18 kandidat kurse në testin me gojë janë ftuar 8 kandidat. Në vazhdim njoftoi me poenat që kanë marrur kandidatët. Pastaj tha se në këtë rast nuk ka pasur kurfar diskriminimi ndaj asnjë kandidati apo komuniteti. Kandidatët e paknaqur kanë të drejtë me parashtruar ankesë organeve kopetente. 

Pastaj Kryesuesi hapi shqyrtimin. 

Fitim Selimi, njerzit që kanë probleme na drejtohen neve se pa u shtru problemet edhe nuk zgjidhen. Sa u përket procedurave na nuk mund të lështohemi se a janë shkelur procedurat apo jo, por për këtë duhet ti drejtohen këshillit të pamvarur mbikqyrës. Sa i përket numrit të ashkalive këta janë komuniteti i dytë në komunën tonë. Në ZLK sipas asaj që e di unë janë të punësuar 8 serb e që shumica e tyre janë të komunës së Graçanicës dhe mendoj se këtu duhet të bëhet një marrëveshje që një pjesë e këtyre punëtorëve të punësohen në komunën e Graçanicës dhe në vendë të tyre në ZLK të pranohen nga komunitete tjera. 

Ragip Mehmeti, Ky peticion i është parashtruar edhe Komitetit për Komunitete, por na si Komitet nuk e kemi pasur konkursin në mënyrë që ta vlerësojmë se a është shkelur procedura e konkursit apo jo me që sipas parashtruesve të peticionit thuhet se punëtori i pranuar i komunitetit kroat ka filluar të punoj pa përfunduar procedurat e konkursit. 
Zyfer Aliu, me keqardhje po e them për nënshkruesit e peticionit të komunitetit ashkali se Kuvendi nuk është organ për vendosje lidhur me konkursin. Në këtë rast duhet të ndiqen procedurat e shkallës së parë e pastaj këshilli i pavarur mbikqyrës e deri te instanca e fundit në gjykatë. 
Blerim Gashi, kjo çështje nuk është e Kuvendit dhe kjo rregullohet me Ligjin për shërbyesit civil dhe në këtë rast parashtruesit e peticionit apo kandidati i paknaqur duhet ti drejtohen me ankesë organeve kopetente. 

Sylejmon Reçica, punësimin në ZLK e ka bërë kjo Komunë dhe këtu kemi çka diskutojmë me që komuniteti ashkali në komunën tonë është komuniteti më i madh pas komunitetit shumicë dhe unë mendoj se ky komunitet është i deskriminuar. Unë u preferoj këtij komuniteti që ankesat t’i drejtojnë aty ku është vendi. 
Gjyste Dabaj, procedurat e konkursit janë zbatuar sipas ligjit dhe nuk është e vërtetë se punëtori i pranuar ka filluar punën pa përfunduar procedurat e konkursit. 

Muhamet Shabani, Kuvendi mund të bisedoj nëse ky rast ka të bëjë me emërime, por me sa e di unë aty nuk është emërim por ka qenë konkursi dhe është vendosur në bazë të konkursit dhe janë procedurat e ankesës që mund t’i zbatojnë.
Me që diskutime tjera nuk pati rreth kësaj pike e me propozim të Kryesuesit Kuvendi nxori këtë: 
KONKLUDIM


I. Kuvendi i Komunës së Lipjanit ka konstatuar se është e drejtë e qytetarëve që t’i realizojnë të drejtat e tyre të demokracisë të drejtëpërdrejtë nëpërmes të formave të prezentimit të peticionit për çështjet të cilat janë në interes të qytetarëve nga përgjegjësitë dhe kopetenca e komunës.

II. Në rastin konkret Kuvendi i Komunës ka konstatuar se nuk është kopetent për vendosje lidhur me Peticionin dhe ankesën e parashtruar, andaj parashtruesve të peticionit dhe parashtruesit të ankesës i preferon që t’i drejtohet organeve kopetente për shqyrtim të ankesës deri në instancën e fundit në gjykatë.  


III. Kuvendi i Komunës i preferon ekzekutivit të Komunës që të ndërmerr të gjitha masat e duhura për të siguruar jetsimin e dispozitave që kanë të bëjnë me nevojen e komuniteteve për të avansuar, shprehur, mbrojtur dhe zhvilluar identitetin e tyre etnik, kulturor, fetar dhe gjuhësorë si dhe për të siguruar mbrojtje adekuate të të drejtave të komuniteteve mbrenda Komunës. 


IV. Me konkludim të njoftohen Kryetari i Komunës, parashtruesit e peticionit të komunitetit ashkali OJQ “Zemra e hapur” Lipjan, OJQ “Ashkani”, OJQ “Valentina” Medvec dhe Asan Avdullahu, ndërsa një kopje të ruhet në materialin e Kuvendit 


Shtesë: Konkludimi. 

Pasi çështje të tjera nuk pati mbleldhja përfundoi në ora 18,30
Ekstraktin e hartoi                                                                            Kryesuesi  i Kuvendit          

    Sami Murati                                                                                      Lulzim  Rrustemi 

